BASERRITARREN BATZORDEKO BILERA

Lekua: Udaletxea.

Eguna: 2016/05/09

Hasierako ordua: 21:00 Amaiera ordua: 22:00

PARTE HARTU DUTENAK

- Zinegotziak
. Sebastian Aranzabal
. Mikel Larrea
. Iraitz Lazkano
. Mikel Elkoro

- Herritarrak
. Isabel Ojanguren
. Carmen Ojanguren
. Ifaki Txurruka
. Agustin Beretxinaga
. Arantxa Askasibar
. Rosa Unzetabarrenetxea

Udal teknikariak
. J. R. Irazabal

GAI ZERRENDA

Aurreko akta onartzea hala badagokio.
Hartutako konpromisoak.

Liztor beltzaren kanpaina.

Baserrien zabor tasak.

Baserrien ikuskaritza teknikoa.

Azoka Nagusia 2016.

Norberak dakarrena.

Nouyphwh =



1.- AURREKO AKTA ONARTZEA HALA BADAGOKIO.
2016-04-11an egindako bileraren akta ahobatez onartzen da.

2.- AURREKO BILERAKO KONPROMISOAK.
- Herri basoen egoera

. Urkulu izeneko basoan (Beizutik Uberaruntz dijoan bide aldemenean kokatuta)
egurra dago eramateko eta inguruan sastraka ugari. Sail txikia da baina komeni da
dauden zuhaitzak erretiratu eta garbitzea.
Zalantzan dago zelan egin. Auzolanian egiteko aukera aztertuko da.
. Arraoz baserriaren bidekurutze inguruan, Elgeta-Eibar errepidearen aldamenean baso
saila du Udalak, aspaldian ezer egin barik. Basozaindariarekin bisita egingo da.
. Egoarbitzake haitzaren azpikaldean beste sail bat begiratu eta aztertzeko dago.
Hilabete honetan laguntzak eskatzeko epeak kaleratuko dira. Zai geratzen gara.
. Gazteluaitz basoan “insignis” motako pinuak kendu eta arbola autoktonoak lagatzea
komeni da. Begiratu, aurrekontuak eskatu eta aztertuko da.

3.- LIZTOR BELTZAREN KANPAINA

Aurtengo kanpaina martxan jarri dela eta, ondorengoak azaltzen dira:

- Thaz Elgetan 8 habi kendu ziren.

- Inork habirik aurkitu ezkero hainbat eta lehen Udaletxean esan beharko du,
Udaletxetik lanak bideratzeko.

- Habi txikiak Udal langileek kenduko dituzte. Oraindik babesteko arropak jasotzeko
gaude.

- Beste habiak Landa Garapenak kontratatutako langile batek kenduko ditu, Udal
langileen laguntzarekin. Kostoa Udalaren kontura izango da.

- Larrialdietan, Suhiltzaileek kenduko dituzte.

- Udala arduratuko da web orriko aplikazioan gorabehera guztiak jartzen.

4.- BASERRIEN ZABOR TASAK

2008. urtean baseritarrek zabor tasak %60a gutxiago ordaintzea erabaki zen eta horrela
aplikatu zen.

Ordenantza 2013an aldatu zen baina 2014 eta 2015 urtean Ur Kontsortzioak ez du
aplikatu.

Aurten aplikatzen hasi da, erreziboan 19,68 € kobratuz. Ondo dago.

Datorren urterako Mankomunitate mailan aztertu beharko da beste Udalekin batera.
Gaur egun Debagoieneko Udalek tasa berdina aplikatzen dute (Oinatikoa izan ezik).
Tasarekin batera zaborrontzien gaia aztertu beharko da: desegokiak, bidekurutzetan
jarri...

Bestaldetik txabolei tasa aplikatzeko aukera aztertzea eskatzen da.



5.- BASERRIEN IKUSKARITZA TEKNIKOA

Beharrezko kontsultak egin ondoren jakinarazi digute Baserriak ere derrigorrez egin
behar duela ikuskaritza teknikoa (50 urte baino gehiago izan ezkero). 10 urterako balioa
izango du.

Baserritarra bera arduratu behar da ikuskaritza teknikoa egingo duen teknikoari
aurrekontua eskatu eta lanak egiten.

Euren bartean bilera bat egitea nahi izan ezkero, Udalak baliabideak jarriko zituen
laguntzeko.

6.- AZOKA NAGUSIA 2016.

- Ganadu ferixako gaiak lotzen Agustin Beretxinaga ari da.

Abereen ordainketen eta garraioen kostoak 7.000,00 eurotan sartu beharko dira.

Hainbat eta lehen Udaletxean abereen zerrenda eta zenbakiak aurkezteko eskatzen zaio,
Diputazioan beharrezko baimena bideratzeko.

- Plazako artisau postuak (20 inguru) eta saltzaileak (35 inguru) izango dira. Sebastian
arduratuko da antolatzen.

Txakoli postuak jartzeko Farmazia eta Panaderokua Tabernako tartekoa izango da.

7.- NORBERAK DAKARRENA

- Baserriko bideentzako laguntzak: 2016ko deialdia

Gaur bertan argitaratu da Gipuzkoako Aldizkari Ofizialean laguntzei buruzko erabakia,
eta eskaerak 15 eguneko epean aurkeztu behar dira.

Gutxieneko inbertsioa 2.000,00 €koa izan beharko da: landa bide berriak egitea, bideak
konpondu, egokitu eta hobetzea, bideen seinalizazioa.

Entitate bakoitzeko eskaera bakarra onartuko da eta bost proiektu aurkeztuko dira
gehienez banan banan baloratu eta erabakiak hartzeko.

Laguntzak %75etik %55era tartekoak izango dira jarduketa motaren arabera.

Eskaeren artean Mendrakorta Baserriko bide berria eta beste batzuen konponketak
daude.

Aurrekontuak begiratu eta hainbat eta lehen erabakiko du Udalak eskaerak nola egin.

- Nekazaritza ekologikoa.

. Nekazaritza ekologikoa eta ongarritze ikastaroa maiatzaren 11an 17:30etan Udaletxean
. Sukaldaritza ikastaroa Intxorta elkartean maiatzarn 12an 18:00etan.

- Landa Garapeneko Batzar orokorra Maiatzaren 24an: Ordua 10:00ak.
Gonbidapena zabaltzen da Baserritarren artean nahi duenak joateko. Aurrez eman izena
Udaletxean

8.- HURRENGO BILERA
Ekainaren 6an gingo da gabeko 21:00etan.

Elgetan, 2016ko maiatzaren 10ean

